
 
 

ᑐᓴᒐᒃᓴᖅ 
ᑐᓴᒐᒃᓴᖅ ᒫᓐᓇ ᓴᕿᑕᐅᔪᖅ 
 
ᑮᓇᐅᔭᒃᓴᖅ ᑐᓴᕐᑎᑦᑎᔾᔪᑕᐅᕗᖅ ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ ᓇᐅᑦᑎᖅᓱᖅᑏᑦ ᓴᓂᑭᓗᐊᕐᒥ 
  
ᐋᒍᓯ 13, 2021   ᐃᖃᓗᐃᑦ, ᓄᓇᕗᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 
 
ᐃᖃᓗᐃᑦ, ᓄᓇᕗᑦ – ᐃᒪᕕᑦ ᐊᖏᓛᒥᒃ ᐱᒻᒪᕆᐅᕗᑦ ᐃᓅᓯᖏᓐᓄᑦ ᓄᓇᓖᑦ ᓇᓂᑐᐃᓐᓇᖅ ᑲᓇᑕᒥ. ᐊᖏᔪᒥᒃ 
ᐱᓕᕆᓯᒪᓕᖅᐳᒍᑦ ᐱᕚᓪᓕᖅᓯᒪᓕᖅᖢᑕ ᓴᐳᒻᒥᓗᒋᑦ ᐃᒪᕕᒃᐳᑦ, ᑕᒪᐃᓐᓇ ᓴᓇᖃᑎᒋᓗᒋᑦ ᑲᓇᑕᒥ ᐊᕕᒃᑐᖅᓯᒪᔪᑦ, 
ᑎᐅᓕᑐᐊᓕᔅ, ᓄᓇᖅᑲᖅᑳᖅᓯᒪᔪᑦ, ᐊᒻᒪᓗ ᐊᓯᖏᑦ ᑕᕆᐅᕐᒥ ᑎᒍᒥᐊᖅᑎᐅᔪᑦ. ᐊᑖᓂ ᑕᓪᓕᒪᑦ ᐅᑭᐅᑦ, ᑲᓇᑕ 
ᐱᕚᓪᓕᖅᑎᑦᑎᓯᒪᕗᖅ ᐊᑖᓂ 1% ᑎᑭᐅᑎᕗᖅ 14% ᓴᐳᓐᓂᐊᕐᓂᕗᑦ ᑕᕆᐅᑦᑎᓐᓂᒃ ᐊᒻᒪᓗ ᓯᒡᔭᓂᒃ.  
 
ᑭᒡᒐᖅᑐᐃᓪᓗᖓ ᒥᓂᔅᑕ ᐴᓇᑎᑦ ᔪᐊᑕᓐ, ᒥᓂᔅᑕ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐊᒻᒪᓗ ᑲᓇᑕ 
ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ, ᒥᓂᔅᑕ ᑖᓐ ᕙᓐᑖᓪ, ᒥᓂᔅᑕᖓ ᐃᓄᓕᕆᔨᑐᖃᒃᑯᑦ ᐊᒻᒪᓗ ᐅᓛᔪᒃ ᐊᑭᓱᒃ, 
ᐃᓇᖐᓯᒪᔪᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᑐᓴᕐᑎᑦᑎᓚᐅᖅᑐᑦ ᐊᖏᒡᓕᒋᐊᕐᓂᐊᓕᖅᑐᖅ 
ᓇᐅᑦᑎᖅᓱᖅᑏᑦ (ᐃᓄᐃᑦ ᓄᓇᒥᒃ ᐸᕿᔨᐅᔪᑦ) ᐱᓕᕆᑎᑦᑎᔾᔪᑕᐅᔪᖅ ᓄᓇᖓᓐᓂ ᓴᓂᑭᓗᐊᖅ.   
 
ᓯᕗᓪᓕᖅᐹᖅ ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ 2018-ᒥ, ᐊᒻᒪᓗ ᐱᒋᐊᕈᓐᓇᖅᓯᔪᑦ ᐃᒃᐱᐊᕐᔪᖕᒥ, ᑲᖏᖅᖢᒐᐲᒃ, 
ᒥᑦᑎᒪᑕᓕᒃ, ᐊᒻᒪᓗ ᖃᐅᓱᐃᑦᑐᖅ, ᐅᓇ ᓇᑦᑎᖅᓱᖅᑏᑦ ᐃᑲᔪᖅᑐᖅ ᐃᓄᖕᓂᒃ ᓯᕗᓕᐅᖅᑎᐅᓂᖅ ᐊᕙᑎᒥ ᓄᓇᒥᒃ 
ᐸᕿᓗᑎᒃ ᑐᑭᒧᐊᒃᑎᑦᑎᖃᑦᑕᕐᓗᑎᒃ ᑕᕆᐅᕐᒥ ᓴᐳᓐᓂᐊᕐᓂᖅ ᐊᒻᒪᓗ ᐊᐅᓚᑦᑎᓐᓂᖅ ᕿᑭᖅᑕᓂ ᓄᓇᖓᓐᓂ. ᐅᓪᓗᒥ 
ᑐᓴᕐᑎᑦᑎᕗᒍᑦ ᑕᑯᓂᐊᕋᑦᑕ $3.45 ᒥᓕᐊᓐ ᖃᑭᔾᔪᑎᒃᓴᖅ ᐊᒡᒋᖅᑐᓄᑦ ᒪᕐᕉᖕᓂ ᐊᕐᕌᒍᓂ ᐃᑲᔪᕐᓂᐊᖅᑐᑦ 
ᐱᒋᐊᕐᑎᑦᑎᓗᑕ ᐊᒻᒪᓗ ᐱᕙᓪᓕᐊᑎᑦᑎᓗᑕ ᓇᐅᑦᑎᖅᓱᖅᑏᑦ ᑲᔪᓯᔪᓐᓇᕐᒪᖔᑦ ᑲᔪᓯᔪᓐᓇᓐᖏᒻᒪᖔᑦ ᓴᓂᑭᓗᐊᕐᒥ. ᐅᓇ 
ᐱᓕᕆᑎᑦᑎᔾᔪᑕᐅᔪᖅ ᐃᖅᑲᓇᐃᔮᖃᕈᑕᐅᓂᐊᕐᒪᑦ ᐊᒻᒪᓗ ᐃᑲᔪᕐᓗᓂ ᐃᓄᖕᓂ ᓯᕗᓕᐅᕆᓂᐊᖅᑐᑦ ᖃᐅᔨᓴᕐᓂᕐᒥ ᐊᒻᒪᓗ 
ᓇᐅᑦᑎᖅᓱᖃᑦᑕᖅᑐᑦ ᑕᐃᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᒐᓗᐊᕐᒪᖔᑕ ᑐᓴᕐᑎᑦᑎᓂᒃᑯᑦ ᑕᕆᐅᕐᒥ 
ᐊᐅᓚᑦᑎᔾᔪᑕᐅᔪᓂᒃ ᕿᑭᖅᑕᓂ.  

ᑲᔪᓯᓂᐊᖅᑐᖅ ᓴᓇᔭᐅᓂᖓ ᑐᑭᓯᓇᓱᖃᑎᒋᖃᑦᑕᕐᓗᒋᑦ ᓄᓇᖅᑲᖅᑳᖅᓯᒪᔪᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅ 
ᒐᕙᒪᒃᑯᖏᑦ, ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᕐᒪᑕ ᓴᐳᒻᒥᔪᒪᓪᓗᑎᒃ ᐊᒻᒪᓗ ᐱᐅᖅᓱᐊᕐᓗᑎᒃ ᓱᒃᑯᑕᐅᖁᓇᒋᑦ 
25% ᑲᓇᑕᐅᑉ ᐃᒪᖏᑦ ᑎᑭᐅᑎᓇᓱᖕᓂᖓᓂ 2025, ᓴᓇᖃᑎᒋᓗᒋᑦ ᑐᕌᕆᔭᖃᕐᓗᑎᒃ 30% ᑎᑭᐅᑎᓇᓱᖕᓂᖓᓂ 2030-
ᒧᑦ. ᑕᕆᐅᕐᒥ ᓴᐳᓐᓂᐊᕐᓂᖅ ᐱᐅᖅᓱᐊᕐᓂᖅ ᐊᑑᑎᖃᖅᑐᖅ ᓄᓇᒥᑦ-ᐱᓯᒪᔪᑦ ᐋᕿᒃᓯᔾᔪᑎᑦ ᐃᑲᔪᕐᓂᐊᖅᑐᑦ 
ᐱᒋᐊᖅᓯᒪᓂᖓᓄ ᓯᓚᕐᔪᐊᒥ ᐆᒪᔪᑦ ᖃᓄᕆᑦᑐᑐᐃᓐᓇᐃᑦ ᐃᒥᖕᓄᑦ ᐊᑕᔪᑦ ᐊᓯᐅᖁᓚᒋᑦ ᐊᒻᒪᓗ ᐋᕿᒃᓱᐃᓗᑎᒃ 
ᐊᒃᑐᓗᐊᖅᑕᐃᓕᑎᑦᑎᓂᕐᒧᑦ ᓯᓚᐅᑉ ᐅᖂᓯᕙᓪᓕᐊᓂᖓ ᐱᔾᔪᑎᒋᓪᓗᒍ.   

ᐅᖃᖅᑐᑦ: 
 
“ᐃᓄᐃᑦ ᓯᕗᓪᓕᖅᐸᐅᓯᒪᕗᑦ ᓇᐅᑦᑎᖅᓱᖅᑎᐅᓪᓗᑎᒃ ᓄᓇᒧᑦ, ᐊᒻᒪᓗ ᖃᐅᔨᒪᓂᖓ ᐊᒻᒪᓗ ᓯᕗᓕᐅᖅᑎᐅᓂᖓ 
ᐱᒻᒪᕆᐅᔪᖅ ᐊᑑᑎᖃᒻᒪᕆᒃᑐᖅ ᓴᐳᒻᒥᔾᔪᑎᒃᓴᓄᑦ ᓄᓇᒥᒃ ᐊᕙᑎᖓᒡᓗ ᐃᓕᖁᓯᑐᖃᖓᓃᖁᓪᓗᒍ ᐅᓪᓗᒥ. 
ᐱᓇᓱᐊᖃᑎᒋᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᓴᐳᒻᒥᔭᕆᐊᖃᖅᐳᒍᑦ ᑕᕆᐅᕐᒥ ᐆᒪᔪᓕᒫᑦ ᐊᕙᑎᓕᒫᖏᓪᓗ. 
ᓄᖃᐅᑎᓚᐅᓐᖏᓪᓗᒋᑦ ᓯᓚᐅᑉ ᐅᖂᓂᖓᓄᑦ ᐊᓯᕈᖅᑕᐅᔪᑦ, ᐊᒻᒪᓗ ᐋᕿᒃᓱᐃᓗᑕ ᓴᖕᖏᓂᖅᓴᐅᓕᕐᓗᑎᒃ, 
ᑲᔪᓰᓐᓇᕈᓐᓇᕐᓗᑎᒃ ᒪᑭᒪᔾᔪᑎᖃᑦᑎᐊᕐᓂᐊᕐᒪᑕ ᐃᒫᓂᑦ ᐅᑭᐅᖅᑕᖅᑐᒥ.”  
  



 
 

ᒥᓂᔅᑕ ᐳᓇᑎᑦ ᔪᐊᑕᓐ, ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᐱᓐᖏᓇᖅᑐᓕᕆᔨᒃᑯᑦ 
ᐅᒥᐊᕐᔪᐊᑦ 
 
“ᐊᖏᒡᓕᒋᐊᕐᓂᖓ ᓇᐅᑦᑎᖅᓱᖅᑏᑦ ᓇᒧᑐᐃᓐᓇᖅ ᕿᑭᖅᑕᓂ ᓄᓇᖓᓂ ᐱᒻᒪᕆᐅᓂᖅᐸᐅᕗᖅ ᓄᓇ ᖃᓄᐃᖏᑦᑎᐊᕐᓗᓂ 

ᒪᑭᒪᔾᔪᑎᒃᓴᓄᑦ ᐋᕿᒃᓯᒪᔾᔪᑎᒃᓴᓄᑦ. ᐅᓇ ᐱᓕᕆᑎᑦᑎᔾᔪᑕᐅᔪᖅ ᐃᖏᕋᓯᑎᑦᑎᕕᐅᓂᐊᖅᑐᖅ ᐊᔾᔨᒌᓐᖏᖅᑐᓂᒃ ᐃᓄᖕᓂ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ - ᑎᑭᐅᔾᔨᕙᖕᒪᑕ ᐃᓄᐃᑦ ᓂᕿᓪᓚᑖᖏᓐᓂᒃ ᓂᕿᑦᑎᐊᕙᖕᓂᒃ, ᐊᒻᒪᓗ ᐃᑲᔪᖅᑎᐅᔪᑦ 

ᐅᓗᕆᐊᓇᖅᑐᒦᓕᖅᑐᖃᖁᓇᒍ ᓄᓇᒥ ᐃᖏᕐᕋᔪᓂᒃ. ᖁᕕᐊᓇᖅᐳᖅ ᐅᓪᓗᒥ ᑐᓴᕐᑎᑦᑎᔾᔪᑕᐅᔪᖅ ᑕᒪᓐᓇ ᐊᒻᒪᓗ 

ᓂᕆᐅᓇᖅᐳᖅ ᓯᕗᒻᒧᐊᑦᑎᐊᕐᓂᐊᕋᑦᑕ ᐊᓯᖏᓐᓄᑦ ᐱᕕᖃᖅᑎᑕᐅᓗᑕ ᓴᓇᖃᑎᒋᓗᒋᑦ ᒐᕙᒪᑐᖃᒃᑯᑦ 

ᐱᓇᓱᐊᖃᑎᒋᕙᒃᑕᕗᑦ.” 

ᐅᓛᔪᒃ ᐊᑭᓱᒃ, ᐃᓇᖐᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
 
“ᑕᒪᑐᒪᓂ ᐱᓇᓱᐊᕈᓯᖅ ᐊᕙᑖᓂᑦ ᒐᕙᒪᒃᑯᑦ ᕿᒥᕐᕈᔩᑦ ᐱᓪᓗᒍ ᓯᓚᐅᑉ ᐅᖂᓯᕙᓪᓕᐊᓂᖓ ᐊᓯᕈᖅᐸᓪᓕᐊᔪᓂᒃ 
ᐅᓂᒃᑳᓕᐅᖅᓯᒪᔪᖅ ᐃᖃᐃᑎᑦᑎᓪᓗᑎᒃ ᐱᔭᕐᓂᓐᖏᑦᑐᑰᕐᓂᕗᑦ ᐱᔾᔪᑎᒋᓪᓗᒍ ᓵᑦᑎᓯᒪᓕᕋᑦᑕ ᓯᓚᕐᔪᐊᓕᒫᖅ ᓯᓚᐅᑉ 
ᐅᖂᓯᕙᓪᓕᐊᓂᖓᓄᑦ ᐊᓯᕈᖅᑎᑕᐅᖕᒪᑦ, ᐊᒃᑐᐃᓂᖓ ᐃᒃᐱᒋᔭᐅᓂᖅᐹᖑᕗᖅ ᐅᑭᐅᖅᑕᖅᑐᒥ ᓄᓇᓕᖕᓂᑦ. ᒫᓐᓇ 
ᑕᐃᒪᖓᓂ ᐱᓂᖅᓴᐅᔪᖅ, ᐃᑲᔪᕆᐊᖃᖅᑕᕗᑦ ᐊᒻᒪᓗ ᐋᕿᒃᓱᐃᓗᑕ ᓄᓇᖅᑲᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦᑎᒍᑦ 
ᓴᕿᑦᑎᓗᑕ ᓄᑖᓂᒃ ᐱᓕᕆᔾᔪᑕᐅᔪᓐᓇᖅᑐᓂᒃ ᑕᒪᑦᑕ ᐱᔭᕐᓂᓐᖏᑦᑐᑰᕈᑎᒋᔭᑦᑎᒍᑦ. ᐅᓪᓗᒥ ᐊᖏᖃᑎᒋᔭᕗᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᑦ ᓯᕗᒻᒧᐊᒍᑎᒃᓴᓄᑦ.”   
  
ᒥᓂᔅᑕ ᑕᓂᐅ ᕙᓐᑖᓪ, ᒥᓂᔅᑕ ᐃᓗᓂᕆᔨᑐᖃᒃᑯᑦ 
 
 

ᓱᓕᔪᑦ 
 

• ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᐳᑦ ᓴᐳᓐᓂᐊᕐᓗᑎᒃ 25% ᑲᓇᑕᐅᑉ ᓄᓇᖓᓂ ᐊᒻᒪᓗ ᐃᒪᕕᖏᓐᓂᒃ 
ᑎᑭᐅᑎᓚᐅᓐᖏᓂᖓᓂ 2025. ᑮᓇᐅᔭᖅᑑᑎᒃᓴᖅ 2021 ᑐᓂᓯᓯᒪᕗᖅ $976.8 ᒥᓕᐊᓐ ᐅᖓᑖᓄᑦ ᑕᓪᓕᒪᑦ 
(5) ᐅᑭᐅᓄᑦ ᓴᕿᑦᑎᕙᓪᓕᐊᓪᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᓄᑖᓂᒃ ᑕᕆᐅᕐᒥ ᓴᐳᒻᒥᕕᖃᕐᓗᑎᒃ ᐊᒻᒪᓗ ᐊᓯᖏᑦ 
ᐊᑑᑎᖃᖅᑐᑦ ᓄᓇᒥ ᓴᐳᓐᓂᐊᕆᐊᓕᑦ, ᓴᓇᖃᑎᒋᓗᒋᑦ ᑲᓇᑕᒥ ᐊᕕᒃᑐᖅᓯᒪᔪᑦ, ᑎᐅᓕᑐᐊᓕᔅ, ᐊᒻᒪᓗ 
ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᓂᒃ, ᐊᒻᒪᓗ ᑕᒪᑐᒧᖓ ᑎᒍᒥᐊᖅᑎᐅᔪᓂᒃ.    
 

• ᑕᐃᑲᓂ ᔫᓐ 2022, ᑲᓇᑕ ᐱᓕᕆᓛᖅᑐᖅ ᐱᕙᓪᓕᐊᑎᑦᑎᔾᔪᑎᒃᓴᓄᑦ ᐅᖃᖃᑎᒌᒡᓗᑎᒃ ᐊᒻᒪᓗ ᓯᓚᕐᔪᐊᒥ 
ᐃᑲᔪᖃᑎᒌᑦᑎᐊᕐᓗᑎᒃ ᑕᕆᐅᕐᒥ ᓴᐳᓐᓂᐊᕐᓂᖅ ᑕᐃᑲᓂ 5ᖓ ᓯᓚᕐᔪᐊᖅ ᑕᕆᐅᕐᒥ ᓴᐳᓐᓂᐊᕐᕕᑦ 
ᑲᑎᒪᕕᒃᔪᐊᖅᑐᑦ. 
 

 
 
 
ᑐᑭᓯᒋᐊᑲᓐᓂᕈᓐᓇᖅᑐᑎᑦ: 

 

ᐅᓕᕕᐊ ᒥᒃᒪᑭᓐ     

ᑐᓴᒐᒃᓴᓄᑦ ᑎᑎᕋᕐᑎ   

ᑐᓴᒐᒃᓴᓕᕆᔨᒃᑯᑦ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 



 
 

ᑎᑎᖃᕐᕕᖓ ᒥᓂᔅᑕ ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ 

ᐅᒥᐊᕐᔪᐊᑦ    

343-571-9193  

Olivia.Mcmackin@dfo-mpo.gc.ca  

  

613-990-7537 

Media.xncr@dfo-mpo.gc.ca 

 

 

 

 

ᖃᕆᓴᐅᔭᒃᑯᑦ ᑐᓴᕐᕕᒋᔪᓐᓇᖅᑕᑎᑦ 

• ᒪᓕᒡᓗᒋᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᑖᒃᑯᑎᒍᑦ  Twitter, Facebook, Instagram 

ᐊᒻᒪᓗ YouTube. 

• ᒪᓕᒡᖢᒋᑦ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ Twitter, Facebook, Instagram ᐊᒻᒪᓗ YouTube. 

mailto:Olivia.Mcmackin@dfo-mpo.gc.ca
mailto:Media.xncr@dfo-mpo.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

	ᖃᕆᓴᐅᔭᒃᑯᑦ ᑐᓴᕐᕕᒋᔪᓐᓇᖅᑕᑎᑦ

